
Né ankesén e
Paditésja/Ankuesja
B K, nga Prishtina, e pérfagésuar nga avokati K B nga Hajvalia.
kundér
E paditura/Ankuesja
NSH. "Auto Prishtina’, (né likuidim), Prishting, té cilén e pérfagéson Agjencia

Kosovare e Privatizimit, Rr. ” Dritan Hoxha”, nr. 55, Lakérishté&, Prishtiné.

Kolegji i Apelit i Dhomés sé Posagme té Gjykatés Supreme té Kosovés pér ¢éshtje
gé lidhen me Agjenciné Kosovare té Privatizimit (DHPGJ]S), i pérbéré nga Mr.sc.
Sahit Sylejmani gjyqtar kryesues, Shkelzen Sylaj dhe Djellza Hoxha gjyqtaré, duke
vendosur lidhur me ankesén e paditéses dhe té paditurés té paraqitur kundér
Aktgjykimit té Shkallés sé I-ré t& DHPGJ]S-sé, C-IV-15-0711 té datés 21 mars 2023,

pas seancés vendimmarrése té mbajtur mé 14 mars 2024, léshon kété:

AKTVENDIM
1. Ankesat jané té bazuara.
2. Anulohet Aktgjykimi i Shkallés sé I-ré té DHPG]S-sé C-IV-
15-0711 i datés 21 mars 2023.

3. Lénda kthehet né rigjykim né Shkallén e I-ré té DHPGJS, tek
gjyqtari pérkatés.

4. Nuk caktohen taksa gjyqésore pér procedurén ankimore.

Rrethanat procedurale dhe faktike

Me daté 29 prill 2015, paditésja e dorézon njé padi né DHPGIS pér pagesén e
pagave té mbetura e té pa paguara nga NSH “Auto Prishtina”, né Prishtiné. Me kété
padi kérkohet nga Gjykata gé té detyrohet e paditura té paguaj borxhin kryesor pér
paga té pa paguara pér periudhén tetor 2003 deri né gershor 2014, né shumé prej
12,480.00 euro, si dhe ka kérkuar kamatén ligjore né vleré prej 3.5 % pér ¢do vit.
Né kété padi paditésja nuk cek ndonjé vendim té ankimuar té Autoritetit té
Likuidimit. Pér mé tepér né padi paditésja pohon se ajo vazhdimisht i ka kérkuar
pagat nga NSH-ja e paditur né bazé té kontratés sé punés dhe até deri né fillimin e
procedurés sé likuidimit t&€ NSH-sé pér cka ajo pohon se e ka pranuar njé Njoftim
pér ndérprerje té marrédhénies sé punés dhe mundé&siné e paraqitjes sé kérkesave
tek Autoriteti i Likuidimit. Né padi ajo pohon se kishte rezistuar me punétor té tjeré
pér uzurpimin e pronés sé NSH-s&, nga ana e ndérmarrjes private e cila e kishte
marré asetet e NSH-sé&, me qgira, mirépo as AKP-ja as menagjmenti i NSH-sé&, dhe
as ndérmarrja nuk kané siguruar funksionim normal té NSH-sé, késhtu gé punétorét
nuk kishin mundési té punonin pa pengesa pér cka punétorét nuk ndihen fajtor.
Bashké me kété padi paditésja dorézon autorizimin e avokatit, kontratén e punés
té datés 10.10.2003, njé deklaraté drejtuar zyrés rajonale té Prishtinés, fotokopjen
e Librezés sé punés e hapur me 12.07.1985, e mbyllur me 19.02.1992 dhe pérséri
e rihapur por pa vulé té NSH-sé&, njé parashtresé pér dorézimin e autorizimeve pér

padité e ushtruara né gjykaté.

Me daté 17 gershor 2021, AKP-ja e dorézoi né DHPGJS mbrojtjen né padi. Né
mbrojtjen né padi AKP-ja ka pohuar se padia nuk i pérmbush kriteret e
pranueshmérisé nga neni 70.2 i Shtojcés sé LDHP. AKP-ja pohon se paditésja ka
déshtuar té tregoj se cili nen éshté shkelur nga Autoriteti i Likuidimit né marrjen e
vendimit. Tutje AKP-ja pohon se kérkesa e paditéses éshté parashkruar pasi gé ajo

nuk ka dorézuar ndonjé déshmi ti keté kérkuar kéto paga brenda 3 viteve e mé sé

voni nga shtatori i vitit 2003, kur pretendohet se nuk jané paguar pagat nga NSH-
ja. Me kété parashtresé AKP-ja ka dorézuar vendimin e Autoritetit té Likuidimit
PRN126-0133 té datés 31.03.2015.

Me daté 21 korrik 2021, paditési e dorézoi njé parashtresé né DHPGIS dhe
kundérpérgjigjet ndaj mbrojtjes né ankesé ndaj AKP-sé. Né kété parashtresé ajo i
pérsérité té njéjtat pretendime té cilat i ka cekur né ankesé ndérsa e kundérshton

pretendimin e AKP-sé se kérkesa pér paga éshté parashkruar.

Me daté 28 shkurt 2023, pérfagésuesi i ri i paditésit K B e dorézon njé parashtresé
né DHPGIJS né té cilén njofton se avokati i méhershém Sh S ka ndérruar jeté. Né
kété parashtresé ai pohon se gjykata duhet té vazhdojé komunikimin me kété

pérfagésues té paditésit.

Me daté 21 mars 2023, Shkalla e I-ré e DHPGJS-sé me Aktgjykimin C-IV-15-0711,
e aprovon pjesérisht kérkesépadiné e paditésit si té bazuar, duke detyruar té
paditurén gé té paguajé paditéses shumén prej 3,477.96 euro, né emér té
diferencés sé pagave té mbetura té pa paguara pér periudhén korrik 2012 - gershor
2014, si dhe shumén prej 348.00 euro né emér té kamatés sé vonesés prej 10% té
shumés sé detyrimit bazé né shumén totale pér pagesé prej 6,992.35 euro, té cilat
do té paguhen sipas prioriteteve té pércaktuara me ligj né procedurén e likuidimit.
Me pikén e dyté té dispozitivit Shkalla e I-ré e DHPGJS-sé e refuzon pjesén tjetér
té kérkesés pértej shumés sé aprovuar 3,477.96 euro e deri né shumén e kérkuar
prej 12,480.00 euro. Shkalla e I-ré ka arsyetuar se paditésja ka gené punétore e
NSH-sé “Auto Prishtina” deri né fillimin e procedurés sé likuidimit, deri me datén
21.07.2014, kur AKP-ja i ka dérguar njoftimin pér ndérprerjen e marrédhénies sé
punés. Nga kontrata e punés vértetohet se lartésia e pagés bruto ka gené né shumé
prej 181.61 euro. Paditésja me parashtresén e datés 21.07.2021 ka pohuar se gjaté
periudhés kontestuese ka pranuar njé akontacion né vend té pagés né shumé prej
85 euro. Pastaj paditésja ka paraqitur kérkesé tek Autoriteti i Likuidimit pér pagesén
e pagave té mbetura té pa paguara gé i takojné periudhés tetor 2003 - gershor
2014, e cila éshté refuzuar nga Autoriteti i Likuidimit se kérkesa éshté parashkruar.

Tutje Shkalla e I -ré konstaton se faktet vendimtare té rastit nuk jané kontestuese,

mirépo refuzimi i kérkesés duke u mbéshtetur vetém né njé argument ligjor,
institutin e parashkrimit nuk éshté vendim i drejté pasi qé kérkesat pér pagesén e
kétyre pagave nuk éshté parashkruar pér periudhén nga korrik 2011 deri né gershor
2014, marré pér bazé faktin gqé marrédhénia e punés éshté pushuar me daté
21.07.2014. Tutje Shkalla e I-ré konstaton se njoftimi pér ndérprerje té
marrédhénies sé punés e ka ndérpreré parashkrimin e kérkesés pér tri vitet
paraprake, nga muaji korrik 2011 e deri mé gershor 2014. Andaj duke marré pér
bazé faktin se paditési né bazé té kontratés sé punés e kishte pagén 181.61 euro e
duke marré pér bazé akontacionin e paguar prej 85 euro né muaj, obligimi pér
pagat e pa paguara éshté zbritur né shumén prej 96.61 euro e gé pér tridhjeté e
gjashté muaj béjné gjithsej 3,477.96 euro. Paditésit po ashtu bazuar né nenin 37.3
té Shtojcés sé Ligjit té AKP-sé i éshté njohur edhe interesi ligjor né borxhin e
shumés sé pranuar prej 10%. Pjesa tjetér e kérkesés éshté refuzuar ashtu si¢ éshté

vendosur né pikén II té dispozitivit té Aktgjykimit.

Me daté 05 prill 2023, paditésja pérmes postés e dérgon né DHPGJS njé ankesé
kundér Aktgjykimit té Shkallés sé I-ré té DHPGJS C-IV-15-0711 té datés 21 mars
2023, pér shkak té vértetimit té gabuar té gjendjes faktike dhe zbatimit té gabuar
té sé drejtés materiale, dhe kérkon nga Kolegji i Apelit gé té vértetohet pika I e
dispozitivit ndérsa té prishet pika II e dispozitivit dhe ¢éshtja té kthehet né rigjykim
ose té aprovohet né térési kérkesépadia e paditéses né vleré prej 12.480.00 euro
me kamaté ligjore prej 10%. P&r mé tepér né ankesé paditésja pohon se borxhi i
pérgjithshém i NSH-sé né emér té pagave pér periudhén 10.10.2003 deri
21.07.2014 éshté 12.840.00 euro. Tutje paditési pohon se ishte né marrédhénie
puné né NSH dhe se i ka kryer té gjitha punét té cilat ishin nén pérgjegjésiné e saj.
Tutje paditésja pohon se sipas nenit 387 té LMD-sé parashkrimi ndérpritet kur
debitori e pohon borxhin e né kété rast parashkrimi éshté ndérpreré nga dhénia e
késteve né emér té pagave té pa paguara né vleré prej 85 euro, andaj ky fakt
vérteton se nuk béhet fjalé pér parashkrim. Tutje paditésja pohon se gjykata e
Shkallés sé I-ré e ka aprovuar shumén prej 3.477.96 euro duke zbritur nga vlera e
pagés 181.60 euro shumén e akontacionit prej 85.00 euro, me ¢ ‘rast e aprovon
pretendimin se éshté paguar akontacioni né baza mujore dhe ky fakt vérteton se

éshté ndérpreré parashkrimi pér cdo muaj, ndérsa kété gjé gjykata nuk e pérmend

askund. Kontest té késaj paditésja vleréson se gjykata éshté orientuar periudhén e
vitit 2011 - 2014, atéheré ka gené dashur gé pagat e paditéses ti llogariten né
vlerén e ploté 181.60 euro e té mos i zbres vlerén 85.00 euro né emér té
akontacionit té paguar. Pér tridhjeté e gjashté muaj shuma e zbritur prej 85 euro
arrin vlerén 3,060 euro e kur ti shtohet edhe vlera e aprovuar prej 3,477.96 euro
do té arrinte vlerén prej 6.537.00 euro, duke mos llogaritur edhe kamatén ligjore

prej 10%.

Me daté 7 prill 2023, AKP-ja e dorézoi né DHPGJS pérmes postés njé ankesé kundér
Aktgjykimit té Shkallés sé I-ré t& DHPGJ]S C-IV-15-0711 té datés 21 mars 2023,
pér té gjitha bazat ankimore dhe kérkon nga Kolegji i Apelit té aprovohet ankesa si
e bazuar, té ndryshohet Aktgjykimi i ankimuar dhe té refuzohet ankesa e paditésit
Si e pa bazuar, ose Iénda té kthehet né rishqyrtim. Pé&r mé tepér né ankesé AKP-ja
ka pohuar se Autoriteti i Likuidimit ka béré njé vlerésim té sakté té rrethanave
faktike, ndérsa éshté i gabuar konstatimi i Gjykatés sé Shkallés sé I-ré lidhur me
vlerésimin gé éshté dhéné nga Autoriteti i Likuidimit pér kérkesén e paditésit. Tutje
AKP-ja konsideron se kérkesa éshté parashkruar né bazé té nenit 608 té Ligjit té
Punés sé Bashkuar pasi qé paditési ka déshtuar té ofroj prova né Gjykaté se kéto
paga i ka kérkuar brenda 3 viteve prané ndonjé Gjykate kompetente. Tutje AKP-ja
pohon se Gjykata ka ngatérruar ¢éshtje té réndésishme faktike dhe rrjedhimisht
edhe juridike dhe pér pasoj ka béré vlerésim té gabuar dhe ka marré Aktgjykim té
pa drejté. AKP-ja pohon se Autoriteti i Likuidimit e ka refuzuar kérkesén si té pa
pranueshme sepse paditési nuk ka arritur té provoj me fakte meritén e kérkesés sé
tij. PEr mé tepér né ankesé AKP-ja ka pohuar se Gjykata e Shkallés sé I-ré i ka
ngatérruar dy céshtje qé jané krejtésisht té€ ndryshme, afatin pér dorézimin e
kérkesave né bazé té déshmisé sé interesit né procedurén e likuidimit gé éshté afat
pér parashtrimin e kérkesave dhe afatin e dyté gé ka té béjé me natyrén (meritat)
e té drejtés té cilén paditési ka kérkuar ta zbatoj né kérkesé e gé i referohet pagave
té pa paguara (afati i parashkrimit) gé éshté 3 vite né bazé té nenit 608 té Ligjit té
Punés sé Bashkuara. Té dy afatet jané té ndara dhe té dallueshme dhe secili kreditor

i NSH-sé duhet ti pérmbush kéto dy afate né ményré qgé té shqyrtohet kérkesa.

Me daté 8 gershor 2023, paditésja e dorézoi njé parashtresé né DHPGIS dhe
pérgjigjet né ankesén e AKP-sé. Né kété parashtresé paditésja kundérshton té
gjitha pretendimet e AKP-sé si té pa bazuara né Ligj, duke pohuar se ajo ishte
punétore e NSH-sé deri né ditén e likuidimit té NSH-sé. Tutje paditésja pohon se
vendimi i ankimuar i Autoritet té Likuidimit éshté i pa bazuar né Ligj, duke dhéné
konstatimin e pagéndrueshém se gjoja nuk isha punétor aktiv i NSH-sé. Tutje ajo
pohon se ky konstatimin kundérshtohet me provat gé jané né dosjen e |éndés,
kontratén e punés me kohe té pa caktuar , listén e punétoréve , Librezén e punés.
Tendenca pér shtrembérimin e provave dhe gjendjes se vértetuar faktike, nuk éshté
né favor as té paditurés, pasi gé AKP-ja duhet té paguaj edhe kamatén pérvec
pagave, e qé kjo shkakton prolongon ende kété céshtje juridike, me faj i té

paditurés.

Me daté 16 gershor 2023, AKP-ja e dorézon né DHPGIS njé parashtresé dhe i
pérgjigjet ankesés paditésit. Né kété parashtresé AKP-ja e kundérshton ankesén e
paditésit si té pabazuar dhe kérkon qgé té vértetohet Aktgjykimi i ankimuar i Shkallés
sé I-ré té DHPGJS-sé si i bazuar né ligj. Tutje AKP-ja ka pohuar se né mbrojtjen né
padi ka sgaruar mjaftueshém lidhur me argumentet e ngritura té ankesés dhe
pérséritja e atyre argumenteve do té ishte e pa dobishme pér mbarévajtjen e
procedurés. AKP-ja ka kérkuar gé té refuzohet ankesa si e pabazuar dhe té

vértetohet Aktgjykimi i ankimuar si i drejté dhe i bazuar né ligj.

Arsyetimi ligjor:

Ankesat jané té bazuara.
Né bazé té nenit 69.1 té Ligjit nr. 06/L-086 mbi Dhomén e Posacme té Gjykatés

Supreme té Kosovés pér céshtje gé lidhen me Agjenciné Kosovare té Privatizimit

(LDHP) Kolegji i Apelit vendosi té mos mbajé pjesén gojore té procedurés.

Merita e ankesave dhe vierésimi i Kolegjit té Apelit

Aktgjykimi i ankimuar i Shkallés sé I-ré t& DHPGJS-sé, nuk éshté i sakté né rezultat

dhe né arsyetimin ligjor, andaj duhet té anulohet dhe Iénda té kthehet né rigjykim.

Kolegji i Apelit véren se paditési me daté 29 prill 2015, pérmes postés e ka dérguar
njé padi né DHPGJS dhe kérkon paga té pa paguara nga NSH “Auto Prishtina” (né
likuidim) Prishtiné, pér periudhén nga muaji tetor 2003 e deri gershor 2014, né

shumé prej 12,480.00 euro.

Me kété padi nuk éshté cekur asnjé vendim i ankimuar i Autoritetit té Likuidimit as

dhe as me padi nuk éshté dorézuar ndonjé vendim i Autoritetit té Likuidimit.

Kolegji i Apelit véren se AKP-ja me mbrojtjen né ankesé té dorézuar né Shkallén e
I-ré me daté 17 gershor 2021 e ka sjellé edhe kopjen e vendimit té Autoritetit té
Likuidimit PRN126-0133 té datés 31 mars 2015, i cili i referohet pagave té pa
paguara pér periudhén tetor 2003 - gershor 2014, e té cilit vendim paditésja pér
heré té paré i referohet né parashtresén e datés 21 korrik 2021 e cila dorézohet si

pérgjigje ndaj mbrojtjes sé AKP-sé.

Duke marré pér bazé faktin se kérkesa éshté dorézuar tek Autoriteti i Likuidimit me
daté 11 shtator 2014 (ky fakt vértetohet nga vendimi i Autoritetit té Likuidimit gé
sillet nga AKP-ja), atéheré del gé pagat nga muaji shtator 2011 e deri né muajin
gershor 2014, nuk jané parashkruar, pasi qé ende nuk ka kaluar afati 3 vite i
parashkrimit, ndérsa pagat e tjera té periudhés sé cekur jané parashkruar. Shkalla
e I-ré ka té drejté kur konstaton se né kété periudhé nuk ka parashkrim té kérkesés

dhe kété konstatim e mbéshtet edhe Kolegji i Apelit.

Kolegji i Apelit véren se Shkalla e I-ré né arsyetimin e Aktgjykimit té ankimuar i
referohet njoftimit té AKP-sé pér ndérprerje té marrédhénies sé punés, i cili
dokument nuk éshté né dosjes e Shkallés sé I-ré, madje ky dokument nuk ofrohet
as me ankesén e paditéses né Shkallén e II-té. Tutje Shkalla e I-ré né arsyetimin e

Aktgjykimit té ankimuar konstaton se paditési ka punuar né NSH deri né ditén e

7 (10)



2023:205117

Numri i léndés: 2023:015668
Daté: 14.03.2024
Numri i dokumentit: 05452774

likuidimit t& NSH-sé me daté 21.07.2014, dhe nuk éshté e garté se né cilén prové
e mbéshtet kété konstatim. Paditési éshté fakt qé e ka sjellé kopjen e Librezés sé
punés, e cila NSH “Auto Prishtina” éshté hapur 12.07.1985 dhe éshté mbyllur me
19.02.1992, ndérsa né tabelén vijuese té késaj Libreze é&shté mbishkrimi “Auto
Prishtina”, Prishtiné, ndérsa nuk ka as daté té rihapjes dhe as daté té mbylljes,
madje nuk ka as vulé té NSH-sé. Paditési me ankesén e tij né Shkallé té I-ré e ka
sjellé njé kopje té kontratés sé punés nga e cila shihet se paga e paditésit me datés
10 tetor 2003 ishte 181.61 euro, por kjo prové nuk flet pér lartésiné e pagés pér
periudhén prej korrik 2011 - gershor 2014, kur pér kété periudhé kérkesa pér paga
ende nuk éshté parashkruar. Né dosje nuk ka asnjé listé té pagave pér té vértetuar
lartésiné e pagés mujore té paditéses, pér periudhén pér té cilén kérkesa ende nuk
éshté parashkruar. Kolegji i Apelit véren se edhe dispozitivi i Aktgjykimit né pikén
I nuk éshté shumé i qarté, ku thuhet se éshté aprovuar shuma prej 3,477.96 euro
né emér té diferencés sé pagave té pa paguara pér periudhén korrik 2012 - gershor
2014 si dhe shuma prej 348.00 euro né emér té interesit ligjor prej 10% té shumés
sé detyrimit bazé 6.992.35 euro, gqé pér Kolegjin e Apelit mbetet e pagarté se cila
shumé né fakt éshté aprovuar pér palén paditése né emér té pagave té pa paguara

pér periudhén e cekur.

Tutje Kolegji i Apelit nuk e mbéshtet pretendimin e AKP-sé kérkesa pér paga
térésisht éshté parashkruar, kjo pér faktin qé né bazé té vendimit té Autoritetit té
Likuidimit gé u cek mé larté e té cilén vet AKP-ja e ka sjellé né gjykaté shihet se
paditési kérkesén pér paga pér periudhén tetor 2003 - gershor 2014 e ka paraqitur
tek Autoriteti i Likuidimit me 11 shtator 2014, gé do té thoté pagat nga shtator

2011 e deri me gershor 2014 nuk mund té konsiderohen té parashkruara.

Kolegji i Apelit konstaton se né kété rast nuk éshté ndérpreré parashkrimi i
kérkesés, edhe pse NSH-ja si¢c pohon paditési, punétoréve u ka paguar nga 85 euro,
né emér té akontacionit té pagés. Paditési ka pas interes qé pér pjesén e papaguar
té pagés mujore, té mos lejoj té rrjedhé parashkrimi i kérkesés, i cili ka filluar té
rrjedhé prej dités kur ka lindé detyrimi mujor i NSH-sé&, qé né baza mujore né
periudhén e cekur té paguaj pagén e térésishme té tij, né bazé té Kontratés sé

punés.

Paditési éshté e garté se kérkesén pér paga e ka parashtruar vetém me daté 11
shtator 2014, tek Autoriteti i Likuidimit, e jo edhe mé& herét né gjykatén

kompetente.

Kolegji i Apelit véren se paditési né ankesén e tij né Shkallén e I-ré dhe me
parashtresat e mé vonshme té tij ka pohuar gé vazhdimisht i ka kérkuar pagat prej
NSH-sé né periudhén e cekur, mirépo ato nuk jané paguar. Nése kjo ka ndodhé,
paditési e ka pas mundésin gé té paraqgesé padi né gjykaté, e té mos lejoj rrjedhjen
e parashkrimit té kérkesés. Nuk ka prova se paditési e ka kérkuar diferencén e
pagave né afatin prej tri viteve né gjykatén kompetente, andaj pér njé pjesé té

periudhés kérkesa éshté parashkruar.

Tutje Kolegji i Apelit véren se asetet e NSH-sé “Auto Prishtina” né vitin 2000, nga
autoritetet e UNMIK-ut ishin dhéné me gira njé kompanie private. Paditési nuk éshté
e garté nése ka punuar né kété kompani private gé i kishte marré asetet e NSH-sé

me gira.

Eshté edhe njé céshtje, gé né fakt asetet e NSH-sé jané marré me gira nga, SH. A
“Auto Prishtina”, por nuk ka t&€ dhéna deri né cilin vite kjo kompani i ka pas né
shfrytézim kéto asete, dhe duhet té vendoset nése NSH-ja ka pérgjegjési
kontraktuale pér pagesén e pagave té punétoréve, pér periudhén kur SH. A “Auto
Prishtina”, i kishte né shfrytézim kéto asete té késaj NSH-je, e cila gjé ka mbetur e

pa adresuar.

Rrjedhimisht duke marré pér bazé faktin gé pagat e kérkuara nga muaji tetor 2011
e deri né gershor 2014, ende nuk jané parashkruar, Kolegji i Apelit konstaton se né
kété céshtje juridike nuk éshté vendosur drejté, pasi qé ende saktésisht nuk éshté

vértetuar as gjendja faktike.

Prandaj duke u bazuar né gjendjen e cekur faktike, Kolegji i Apelit konsideron se
ankesat e dy paléve jané té bazuara, dhe Iénda duhet té kthehet né rishqyrtim gé

té vértetohen faktet qé mbeten kontestuese né mes té paléve, dhe pastaj pas

provave té reja qé duhen té administrohen, Shkalla e I-ré e DHPGJS-sé duhet té

nxjerré njé vendim té drejté dhe té bazuar né ligj.

Prandaj nga se u tha mé sipér né bazé té nenit 9.10 té LDHP éshté vendosur si né

dispozitiv.

Taksat gjyqésore

AKP-ja tashmé e ka paguar taksén gjyqésore pér procedurén ankimore me daté 05
gershor 2023, né shumé prej 100 euro, ndérsa paditésja me daté 26 maj 2023, né
shumé prej 30 euro, andaj nuk do té caktohen taksa shtesé.

U vendosé nga Kolegji i Apelit me 14 mars 2024.

Mr.sc. Sahit Sylejmani, Gjyqgtar kryesues

